
Tilsyn ved Henrik Rosenlid – varsel om gebyr

Informasjon om verksemda
Namn på verksemda: Henrik Rosenlid Organisasjonsnr. (bedriftsnr.): 987337257 
Stad og kommune: Blaksæter, Stryn kommune Kontrolldato: 13.2.2014
Postadresse: 6795 Blaksæter Anleggsnr. (internt nr.): 1449.0046

Informasjon om kontrollen
Kontaktperson i verksemda: / tlf. / epost:
Henrik Rosenlid

Frå miljøvernavdelinga hos Fylkesmannen:
Anne Sigrid Loftesnes Harjo

Desse hovudtema vart kontrollert:

Internkontroll (ytre miljø)
Miljørisikovurdering
Utslepp til luft eller vatn
Støy
Løyvet med vilkår
Forskriftskrav

  Miljøsanering av kasserte køyretøy

  Forsøpling og ureining til omgjevnader
  Fast dekke og oljeavskillar

Avfallshandtering ordinært avfall
Handtering av farleg avfall (merking, 
emballering, mellomlagring, levering)

  Handtering og bruk av kjemikaliar
  Datablad 

Bakgrunn for kontrollen:

  Frekvensbasert inspeksjon
  Oppfølging av siste kontroll

Hovudfunn frå kontrollen

Det vart påvist 0 avvik og gitt 1 merknad. Merknad er nærare omtalt frå side 3 i dette skrivet.

Rapporten vert vurdert som endeleg dersom vi ikkje får tilbakemelding om faktiske feil eller 
mistydingar innan 2 veker etter at rapporten er motteken. Varsla kontrollgebyr vert då send frå 
Miljødirektoratet for innbetaling til staten.

Med helsing

Brevet er elektronisk godkjent og er utan underskrift

Grete Hamre Anne Sigrid Loftesnes Harjo
overingeniør overingeniør



FYLKESMANNEN I SOGN OG FJORDANE

2/3

Om kontroll frå ureiningstilsynet
Rapporten er utarbeidd etter kontroll ved Henrik Rosenlid den 13.2.2014.

Kontrollen vart gjennomført ved intervju av sentralt plassert person i organisasjonen, og ved 
verifikasjon av at rutinar, prosedyrar og instruksar vert følgde i praksis. Rapporten inneheld 
omtale av kontrollen og dei avvik og merknader innan miljøvernavdelinga sitt forvaltningsområde 
som vart avdekt.  Vi vil gjere merksam på at ikkje alle sider av verksemda som kan ha noko å 
seie for ytre miljø vart granska ved kontrollen. Verksemda må sjølv aktivt avdekkje feil og 
manglar og iverksetje nødvendige tiltak.

Definisjonar:
Avvik Brot på krav som er fastsett i eller med heimel i helse-, miljø, og 

tryggleikslovgivinga. (Døme er brot på krav i ureiningslova eller produktkontrollova, 
forskrifter til lovene, utsleppsløyve, og verksemda sine eigne rutinar som er 
nødvendige for å stette styresmaktene sine krav.)

Merknad Tilhøve som tilsynsetatane meiner det er nødvendig å peike på for å ivareta helse, 
miljø og tryggleik, og som ikkje vert omfatta av definisjonen for avvik. (Brot på eigne 
rutinar som inneheld strengare krav enn lovkrava, kan verte omtala som merknad.)

Oppfølging etter kontrollen
Vi føreset at tilhøva vert retta opp slik at verksemda vert drive i samsvar med gjeldande lover og 
forskrifter innan ureinings-, avfalls- og kjemikalieregelverka. Fylkesmannen avsluttar med dette 
kontrollen, og vil følgje opp tiltaka etter denne kontrollen ved neste besøk.

-----------

Viktige miljøkrav til biloppsamlingsplassar

1. Bilvrak skal miljøsanerast og ei lang liste med komponentar og væsker skal fjernast frå 
bilvraket for å unngå ureining av miljøet og for å kunne attvinnast.

2. Plikt til å hindre ureining av miljøet frå sin aktivitet. Ein skal unngå væskelekkasje, og 
bilvrak og bildelar med risiko for lekkasje skal lagrast og handterast på fast dekke. 
Avrenning frå fast dekke skal gå til lukka tank eller via rett dimensjonert oljeavskiljar. 
Området skal vera inngjerda og avstengt, ein skal unngå forsøpling. Støyande aktivitet 
skal avgrensast til normal arbeidstid, om ikkje anna er tillat.

3. Farleg avfall skal handterast forsvarleg og i tråd med Forskrift om gjenvinning og 
behandling av avfall (avfallsforskrifta) kapittel 11. I tillegg er det regelverk knytt til 
bestemte typar farleg avfall. 

Vi gjer merksam på at ei fullstendig oversikt over miljøloverket verksemda må drive etter kan ein 
finne på www.lovdata.no eller vist til frå www.miljodirektoratet.no (sjå under regelverk). Dei 
viktigaste HMS-krava finn ein på nettstaden www.regelhjelp.no. 

-----------

Vedtak om gebyr for kontroll
Verksemder skal betale gebyr for kontroll frå Fylkesmannen, jf. forskrift om begrensning av 
forurensning (ureiningsforskrifta) § 39-3. Gebyret skal dekkje kostnader med førebuing, 
gjennomføring og oppfølging av kontrollen. Gebyrsatsar for kontroll hjå verksemder med 
utsleppsløyve er fastsett i ureiningsforskrifta § 39-6. Det vart informert om gebyret under tilsynet.

Fylkesmannen vedtek med dette at Henrik Rosenlid skal betale eit gebyr på kr. 4 600,-
(sats 4) for den gjennomførte kontrollen. 

Vedtaket om gebyr kan påklagast til Miljødirektoratet, jf. § 28 i forvaltningslova. Dersom vi ikkje 
får kommentar til varselet innan 3 veker, reknar vi vedtaket som endeleg og faktura med 
innbetalingsblankett vert då sendt frå Miljødirektoratet for innbetaling til statskassa. Gebyret må 
betalast innan 30 dagar etter fakturadato. De kan klage på vedtaket om gebyr.  Eventuell klage 
bør vere skriftleg grunngjeven, adresserast til klageorganet Miljødirektoratet, men må sendast via 
Fylkesmannen. Fylkesmannen vil vurdere endring av vedtaket eller sende saka vidare til 
klageorganet for endeleg vedtak. Ein eventuell klage vil ikkje få oppsetjande verknad, og gebyret 
som er fastsett ovafor må betalast inn. Dersom klageorganet tek klagen til følgje, vert for mykje 
innbetalt beløp refundert.

Offentlegheit av rapport
Rapporten vil verte tilgjengeleg for innsyn via Fylkesmannen sitt elektroniske arkiv, jf. 
offentlegheitslova.

-----------

Merknader

Følgjande tilhøve gav grunn til merknad under kontrollen: 

Merknad 1
Verksemda har i 2013 støypt fast dekke for lagring av ikkje miljøsanerte bilar og installert 
oljeutskiljar på området. Oljeutskiljar er ein føresetnad for god drift og kontroll på utslepp av 
oljeinnhald i utgåande reinsa vatn. I endra løyve, datert 24.6.13, er det sett krav om at oljeutskiljar 
vert driven i samsvar med gjeldande forskriftskrav og retningslinjer. Vidare er det satt krav om
årleg prøvetaking og analyse av avløpsvatn. Verksemda har til no ingen avtale om årleg 
prøvetaking, tømming eller ettersyn av oljeutskiljar. Dette må verksemda sørge for kjem på plass 
innan det har gått eitt år.


